

ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն
	17.03.2026 թվական

	
	01/34-2/6061-2026

	Ձեր 03.03.2026թ. N ԱԹ//7798-2026 գրությամբ ներկայացված՝ «Հայաստանի Հանրապետության 2026 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2025 թվականի դեկտեմբերի 25-ի N 1910- Ն որոշման մեջ փոփոխություններ կատարելու մասին»  ՀՀ կառավարության որոշման նախագծի (այսուհետ՝ Նախագիծ)՝ վերաբերյալ հայտնում ենք հետևյալը․
Նախագծով առաջարկվում է 2026թ.-ի պետական բյուջեով նախատեսված՝ «1011. Անապահով և կյանքի դժվարին իրավիճակում սոցիալական խմբերին աջակցություն» ծրագրի «12001. «Ընտանիքի կենսամակարդակի բարձրացմանն ուղղված նպաստներ» միջոցառումից եռամսյակային տեղաշարժ կատարելու միջոցով 300.0 մլն դրամ հատկացնել «1068. Ժողովրդագրական վիճակի բարելավում» ծրագրի «12003. Երեխա ունեցող ընտանիքների բնակարանային ապահովման աջակցություն» միջոցառմանը։
Ըստ Նախագծի հիմնավորման՝ լրացուցիչ միջոցների անհրաժեշտությունը պայմանավորված է դիմողների թվի աննախադեպ աճով, այդ թվում՝ 3-րդ և հաջորդ երեխա ունեցողների թվով, ինչպես նաև 2025թ.-ի նոյեմբեր-դեկտեմբեր ամիսներին ստացված, բայց ֆինանսական միջոցների բացակայության պատճառով չվճարված և հաջորդ տարի տեղափոխված դիմումների թվով։ Այս ամենը հիմք է տալիս մեզ ենթադրելու, որ վերը նշված միջոցառման գծով առկա է տարվա կտրվածքով շահառուների կանխատեսվող թվաքանակի անորոշություն և նախատեսված ֆինանսական ռեսուրսի ոչ բավարար լինելու վտանգ, որը միայն եռամսյակային տեղաշարժով հնարավոր չէ կարգավորել:
Ելնելով վերոգրյալից, և դեմ չլինելով Նախագծով եռամսյակային տեղաշարժ կատարելու միջոցով վերաբաշխում կատարելու առաջարկին, այնուամենայնիվ կարծում ենք, որ «Երեխա ունեցող ընտանիքների բնակարանային ապահովման աջակցություն» միջոցառման գծով խորը ուսումնասիրության և համապատասխան վերլուծության կարիք կա, որի առկայության դեպքում հնարավոր կլինի կանխատեսել մինչև 2026թ.-ի տարեվերջ ծախսերի իրական չափաքանակները, առաջիկա տարվա ծախսերի եռամսյակային համամասնությունները, ինչպես նաև արդեն ավարտին մոտեցող ծրագրի արդյունավետությունն ու հետագա շարունակման նպատակահարմարությունը:
[bookmark: _GoBack]Նշենք նաև, որ նվազեցվող՝ 1011 ծրագրի «12001. Ընտանիքի կենսամակարդակի բարձրացմանն ուղղված նպաստներ» միջոցառման գծով 2026թ. պետական բյուջեով հատկացվել է 24.5 մլրդ դրամ գումար, որից 10.03.2026թ. դրությամբ ծախսվել է ընդամենը 3.1 մլրդ դրամը։ Ծախսի նույն տեմպի մինչև տարեվերջ պահպանման դեպքում առավելագույն ծախսը կկազմի մինև 19.0 մլրդ դրամ:
Այս համատեքստում հարկ է նկատի ունենալ, որ 2026թ. պետական բյուջեի պլանավորումն իրականացվել է այն մոտեցման հիման վրա, որ 2026թ. հունվար ամսից սկսած անապահովության գնահատման նոր համակարգը կկիրառվի ողջ հանրապետությունում, որը ենթադրում էր շահառուների թվաքանակի նվազում՝ նպաստի միջին մեծության աճի ապահովմամբ, ինչը հանգեցնելու էր միջոցառման գծով ընդհանուր հատկացումների աճին: Սակայն, ՀՀ կառավարության 25.12.2025թ. N 1919-Ն որոշման 3-րդ հոդվածի 1-ին մասով սահմանվեց, որ անապահովության գնահատման նոր համակարգի պիլոտավորումը հանրապետության 2 մարզերում շարունակվելու է մինչև 2026թ. հուլիս ամիսը։ 
Հետևաբար, ելնելով ընթացիկ տարվա ցածր կատարողական ցուցանիշներից և հաշվի առնելով կենսաթոշակային ծախսերի գծով աճի հանգամանքը, առաջարկում ենք վերագնահատել միջոցառման գծով մինչև տարեվերջ կատարվելիք ծախսերի մեծությունը՝  կանխատեսվող տնտեսվող միջոցները տարվա ընթացքում կենսաթոշակների գծով իրականացվող ծախսերին ուղղելու նպատակով:

	 











Ընդունվել է ի գիտություն:



